Савельева Светлана Шарипяновна
МАДОУ №99 «Дулкын»балалар

бакчасы тәрбиячесе,
Загирова Гөлнара Шарипяновна
МБОУ”СОШ№12” укытучы

Тема: «Адымнар нык, юллар имин булсын»
(Мәктәпкә хәзерлек төркеме өчен ачык шөгыль)
Бурычлар: 

- баларны татар халык иҗаты аша юл кагыйдәләре, светофор, транспорт төрләре белән таныштыру;
- фикерләү сәләтен үстерү;

- игътибарлылык, ярдәмчеллек кебек күркәм сыйфатлар тәрбияләү;

Җиһазлау: светофор, юл билгеләре, светофор төсендәге флагчыклар, конверт.

 Презентация карау өчен интарактив такта, диск.

Алдан әзерлек эше: светофор турында әкият уйларга.

Шөгыль барышы

“Юл хәрәкәте”( Ф.Мортазин) дигән җыр белән башланып китә.

1.  Авылларда юк ул, ләкин

Син ашыкма, туктап тор.
Белик әле нәрсә икән

Ул әйбер бит - светофор

Кушымта:  Кара-кара як-ягыңа

Уңга,сулга, артыңа

Әнә бит ул, нәкъ кашыңда

Баганада алдыңда.

2.  Шәһәрләрдә һәр чат саен

Туктап хәлдән таясың,

Ярый әле светофор бар,

Яшел янгач чыгасың
(кушымта шул ук)

3.  Кайвакытта машиналар

Өеләләр бер җиргә,

Ватык светофор янынннан

Китеп булмый кирегә.

Кушымта:  Кара, кара як-ягыңа,

Уңга, сулга, артыңа,

Шунда килеп милиция

Үз эшенә тотына.

Тәрбияче:

- Әйе, балалар, светофор ул авылларда юк, әмма шәһәрләрдә бик күп. Сезнең барыгызның да светофор күргәне бардыр. Әйтегез әле, нәрсә соң ул светофор? (балаларның җаваплары)
- Хәзер мин сезгә бер табышмак әйтәм,кайсыгыз җавап бирер икән?

Юл чатында тора батыр,

Күзләре төрле-төрле.

Берсен йома, берсен ача -

Аны белә һәр кеше

Балалар:

- Светофор.

Тәрбияче:

- Дөрес, балалар. Ә сез светофордагы төсләрнең нәрсә күрсәткәнен беләсезме соң? (җаваплар тыңлана)
- Хәзер “Светофор” дигән уен уйнап алабыз. Минем кулда өч флагчык, алар светофор төсләрендә. Кызыл флагчык күтәрелсә - бер-берегезгә бармак янагыз; сары флагчык күтәрелсә - бер урында атлап торырсыз, ә инде яшел флагчык күтәрсәм биерсез. (уен уйнала)
Тәрбияче:

- Димәк, балалар, светофорда кызыл төс янса нишлибез?

Балалар:

- Юлны чыкмыйбыз.

Тәрбияче:

- Сары төс янса?

Балалар:

- Юлны чыгарга җыенабыз.

Тәрбияче:

- Яшел төс янса?

Балалар:

- Юлны чыгарга ярый.

Тәрбияче:

- Бик дөрес, балалар. Хәзер мин сезгә табышмаклар әйтүне дәвам итәм. Кайсыгыз җавапларны тизрәк әйтер икән?

1.  Алда да бар, артта да бар,

Борылган да, сырылган,
Озын булып сузылган.

(юл)

2. Ике мөгезле, теле юк,

Йөргән юлда эзе юк.

(троллейбус)

3. Нинди гаҗәеп өй бу? Һәр ягы тәрәзәле, аягында резина, бар ашаганы бензин.

(автобус)

4. Ат түгел ул кешнәми, йөз аттан ким эшләми.

Үзе тыр да, тыр килә, йә нәрсә бу кем белә?

(трактор)

5.Тәрәзәле һәр ягы ,җиргә тими аягы, сыртында бар дугасы. Бу нәрсә?

(трамвай)

Тәрбияче:

- Балалар, транспорт торләрен дә бик яхшы беләсез икән. Үзегез өстәп тагын ниниди транспорт төрләрен әйтә аласыз?

Балалар:

- Камаз, җиңел машина, поезд һ.б.

Тәрбияче:
- Сезгә балалар бакчасыннан кайтканда светофор аша чыгарга туры киләме? Менә хәзер, без сезнең белән, бер малайның светофор белән сөйләшүен карап китәрбез (презентация күрсәтелә)
- Димәк, балалар, урамда йөргәндә нинди кагыйдәләрне үтәргә кирәк?

Балалар:

- урамда йөргәндә игътибарлы булырга кирәк;

- светофорда яшел төс янганда гына чыгарга ярый.
Тәрбияче:
- Дөрес, юл кагыйдәләрен бозарга ярамый. Урам аркылы чыкканда бары тик җәяүлеләр йөри торган урыннардан гына чыгарга кирәк. Машиналар күп йөри торган урыннардан чабып йөрмәскә, уйнамаска кирәк.

- Мин сезгә өйдә светофор турында әкият уйлап килергә кушкан идем. Кайсыгыз сөйләргә тели?

(Балалар үзләре чыгарган әкиятләрне сөйлиләр)

Тәрбияче: Рәхмәт балалар, бик матур әкиятләр уйлагансыз. Чыннан да юлда йөргәндә кечкенәләргә дә, өлкәннәргә дә бик ихтибарлы, ярдәмчел булырга кирәк. Юл йөрү кагыйдәләрен истән чыгармыйк. Юлларда үзебезне әдәпле, тәртипле тотыйк.

